‘1 berria asteazkena, 2004ko azaroaren 24a

IRITZIA ®

m zuzendariari

BERRIAK irakurleen eskutitzak plazaratzen ditu. Tarte bikoitzera idatzitako orrialde batean kabitu behar dute, eta BERRIAK
mozteko eskubidea du. Helbide honetara bidali behar dira, izen eta herria adierazita: BERRIA, Martin Ugalde Kultur Parkea, 30012 Andoain. iritzia@berriainfo

! AuBren agerraldia
eskatu dute
Batzar Nagusietan

| Ezker Batuak AuBren zerren-
| daburuaren agerraldia eska-
tu du, esplika dezan Batasu-
nak Donostian aurkeztutako
proposamena, Gipuzkoako
Batzar Nagusietan, «legebil-
tzarreko egoitzan», eta Rafa-
ela Romerok, PSEko Gipuz-
koako Batzar Nagusietako
batzarkideak, ezezko biribila
eman du, «puesto que AuB en
democracia no existe».

Horri ikusirik, adierazi
nahi dut 65.000 gipuzkoa-
rrek libreki eman diotela
beren botoa AuBri, baina
demokrazia honek ez du
errespetu handirik agertzen
herritar horiekin; ez omen
dira existitzen demokrazian.
Zergak ordaintzeko garaian
existitzen dira; zergak derri-
gorrez ordaindu behar dituz-
te; baina boto eskubiderik ez
dute; horretarako, ez dira
existitzen. Hau da, betebeha-
rrak izan badituzte, baina
eskubiderik ez. Beraz,
hemen, existitzen ez dena
demokrazia da, pertsona bat
boto bat printzipioa errespe-
tatzen ez delako. PPk eta
PSOEk apartheid-a inposa-
tzen dutelako. Hori bai dela
ezkerraren balio moralak
saltzea.

Ezker Batuari: ondo dago
agerraldia eskatzea; baina
AuBren ordezkaritza Gipuz-
koako lehen erakundean

bertan balego, emango lituz-
ke beharrezko liratekeen
esplikazio guztiak. Horrega-
tik, eskatzen diogu gipuzko-
arren barondatea errespeta
dezan Gipuzkoako Batzar
Nagusietan. Eta, zehazki,
Ezker Batuak usurpatutako
AuBren bi besaulkiak dagoz-
kien ordezkarien esku uztea;
benetako demokrazian,
herritarrek aukeratutako
ordezkaritzak ordezkatua
egon behar baitu erakundee-
tan.

tnazio Agirre Arregi
Gipuzkoako AuBren
zerrendaburua

Euskaldun
eskuzabalaren
bila

Euskara txikitan ikasteko
zortea izan ez bazenuen,
ongi ezagutzen duzu euskal-
tegian ikasitakoa kalean era-
biltzeko egin behar den es-
fortzua. Baina, haurtzaroan
etxean edo eskolan ikasi ba-
zenuen ere, ziur gaude ba-
duzula aipatzen dugun es-
fortzuaren berri, zure ingu-
ruko euskara ikasle saiatuek
(eta askotan etsiak) zurekin
komunikatzeko dituzten
zailtasunak ikusi dituzulako,
edo, agian, zu zeu beste hiz-
kuntza bat ikasten eta erabil-
tzen saiatu zarelako.
Nafarroako Euskara El-
karteen Topaguneak esfor-

tzu hori arintzeko bidea aur-
kitu du: Mintzakide egitas-
moa. Baldintza bakarra
dago martxan jartzeko: Iru-
fierrian dauden euskaldun
eskuzabalak aurkitzea. Izan
ere, Mintzakide egitasmoak
goi mailako urratsetan dau-
den ikasleei euskaldunekin
mintzatzeko aukera eskaini
nahi die. Horretarako, ikas-
leen eta euskaldunen zaleta-
sunak, ordutegiak eta beste-
lakoak kontuan hartuta, as-
tean behingo jarduera
proposatuko die elkarrekin
egiteko, elkarrekin euskaraz
aritzeko.

Bilatzen ari garen euskal-
dun eskuzabala bazara, ja-
kin ezazu ez duzula euska-
raren gramatika edo Euskal-
tzaindiaren arauak jakin
behar parte hartzeko. Eus-
karaz komunikatzeko dau-
kazun erraztasuna da ikas-
leak behar duena; gainera-
koa euskaltegian emanen
diote. Bestalde, sinesten
dugu denok daukagula zer
irakatsi eta zer ikasi. Min-
tzakide egitasmoan euskal-
dunek, euskararen berres-
kuratzea modu erraz eta
praktiko batez bultzatzeaz
gain, aisialdia aberasteko
aukerak aurkituko dituzte,
eta baita gure kulturaz goza-
tzeko hainbat abantaila ere
(sarrerak, deskontuak...).
Zure eskuzabaltasunak sa-

tzatutako ekimen hau lagun-
tzeko gogoa besterik ez dizu-
gu eskatzen gutun honen bi-
dez. Bilatzen ari garen eus-
kaldun eskuzabala aurkitu
badugu, deitu 948 073 206
telefonora edo etorri behean
aipatzen diren informazio
guneetara, eta Mintzakide
egitasmoko koordinatzaile-
arekin harremanetan jarriko
zaitugu. Berak informazio
gehiago emanen dizu eta,
horren arabera, zehaztu
ahalko duzu zure parte-har-
tzea, zure egoerara egoki-
tua. Laster arte.
Informazio guneak:
" —Iruiieko Karrikiri elkar-
tea (Xabier k. 2 bis, behea).
—Atarrabiako Karrikalu-
ze elkartea (Ribed parkea 1).
—AEK-ko Irufiiezar eta
Irrintzi euskaltegiak.
—IKAko Arturo Campion
eta Sahats euskaltegiak.
Hauek dira Mintzakide
egitasmoaren sustatzaileak:
Karrikiri, Karrikaluze, Eus-
kaldunon Biltoki eta Zaldiko
Maldiko euskara elkarteak,
Euskalerria irratia, AEK,
IKA, Zubiarte euskaltegia,
NAPIko Euskarazko Presta-
kuntza Bulegoa (Euskalte-
gia), Nafarroako Hizkuntza
Eskola, Bai and By akademia
eta Nafarroako Topagunea
Euskara elkarteen Federa-
zioa.

m galde-eskeak

JOSE LUIS ALVAREZ
ENPARANTZA,
TXILLARDEGI
IDAZLEA

Aspaldi ez dela, idazleen konpromisoaz
jardun zenuen artikulu batean. Euskaraz
idazteak konpromisoa adierazten al du?
Edorta Mendizabal

Argia astekarian idazlearen konpromisoaz esanda-
koa ongi gogoratzen zait, bai. Martin Ugalde zendu E2
berriaren jokabidea hartu nuen eredutzat; Vene-
zuelan gaztelaniaz arituta etorkizun eroso eta oho-
retsua izanarren, Euskal Herrira itzuli baitzen Mar-
tin, euskaraz idazteko eta euskal prentsa sustatze-
ko (Egunkaria). Hizkuntza desagertzeko arriskuan
ezdagoen herrietan, badago, egon, idazlearen kon-
promisoa. Baina, kasu hauetan, idatzitakoaren ma-
miak du gakoa. Ez idatz-tresnak berak. Gurean, al-
diz, hizkuntza bera mehatxaturik dugularik, idatz-
hizkuntzaren hautua ez da batere neutroa.
Atzerritar inperialismoak inposatutako mintzairaz
baliatzeak izari nabarmena ematen dio. Eta zapal-
] dutako herriaren mintzairaz egiteak, itzuletara,
| beste kolore bat, erabat kontrakoa. Euskal Herrian
gaur erdarazala euskarazidaztea ez da inondik ere
ondoriorik gabeko erabaki axala. Nahiz, gauden
egoera soziolinguistikoan gaudelako, hain zuzen,
aukera bakar hori erabat erabakigarria ez izan.

ia@berria.info helbide

Bidali zure galderak irit:

riaizanen du. Oskar Zapata
Irufierriko euskara elkarte Nafarroako Topagunearen
eta euskaltegi guztiek bul- izenean
m www.berria.info
Batasunaren ekarpena
baliagarria iruditzen zaizu
bakea lortzeko?
BAI % 87
% 13

Batasunaren proposamenak bakea lortzeko
balio izateak ala ez, uste dut horrek garrantzi
gutxi daukala. Hasteko, Batasunak eta
hainbeste abertzalek «benetako bakea»
deitzen diotena Espainiako Gobernuari ez
zaio interesatzen. Esan ohi da «benetako
bakea» lortzeko denek zerbait eman behar
dutela. Espainiako Gobernuak ez du ezer
ematekorik ETAren kontrako borroka
irabazten ari den bitartean. Gainera, Euskadin
edozer gauzak balio izateko PNVren sostengua
eduki behar du, eta hemendik entzun daitezke
PNVkoen barre-algarak. @ Sevillatik

Batasunak gerturatze bat egin du, aspaldi egin
beharrekoa, baina ez da nahikoa! Bada ETA
baztertzeko garaia, euskaldun guztiok batera
gure herria babesteko! @ Irakurle bat

Begi bistakoa

AMETS ARZALLUS

aharako basamortuan bi gamelu.
S Bi gamelu, baina biak alde bana-

tara begira. Ipurdia atzean, mu-
turra aurrean, batek Iparraldera luza-
tzen du begirada, eta [{egoaldera beste-
ak. Eta bi gameluek elkar ikusten dute.

Asmakizuna lehen aldiz entzun nue-
nean gameluen dohain ikusgarrietan si-
nesten hasi nintzen; bi konkorrez gaine-
ra 360 graduko ikus angelua, harrapa
ezak! Baina ez. Ispilu joko bat izan zite-
keela pentsatu nuen gero. Ezta ere. La-
gun batek argitu zidan alde banatara be-
gira zeuden bi gameluak parez pare zeu-
dela, elkarri begira.

Autobusean noala oroitu naiz basa-
mortuaz, eta gameluen bistaz. Greenwi-
cheko meridianoak zatitzen ditu auto-
busak erdiz erdi. Eta elkar ez ikustea da
begirada denen borroka. Nire gameluen
gisan, Ekialdekoak Ekialderantz begira
doaz, Mendebaldekoak Mendebalde-
rantz, denak kanpora ihesi, elkarri ipur-
dia. Balaren bat jasoz gero, muturra, eta
azkar, ipurdia, atzera. Batik bat Sahara
aldekoa bada. Eta gamelua badirudi, zer
esanik ez.

Fernando amezketarrak kurioso saldu
zituen bi asto zuri Tolosako ferian. Ez ga-
meluarenik eta ez pertsonarenik, bi as-
took bistarik ez zuten bat ere, eta ezin,
beraz, lanerako balia. Baina prezio nor-
malean saldu zituen hala ere Fernandok
bi astoak. Ez aurrez interesatuari astoen
berri ongi eman gabe: «kontuz gero, abi-
satzen diat, asto hauek gaitz bat ditek:
elkar ikusi ezina». Baina erostuna ere
itsua izan nonbait, eta etxera eraman zi-
tuen bi astoak autobusen batean sartuta.

Kasualitatez
ANJEL LERTXUNDI

«Taberna batean lagun baten zain nen-
goela, zerbaitekin entretenitu behar eta,
zera irakurri nian halako periodikoan
(irakurleak jar beza gehien gorrotatzen
duenaren izena)...» Hori dioenak, ka-
sualitateari egotzi nahi dio aipatu perio-
dikoa hartu izana. Gauza bera egiten du
dioenak: «dialari eragiten ari ninduan,
eta kasualitatez, halako irratian...». Bat
zein bestea abisatzen ari zaigu garbi ara-
tza dela bera, eta ez duela, kasualitatez
ez bada, halako egunkaria irakurtzen,
halako irratia entzuten. Radio Casuali-
dad deitzen diote kubatarrek errefuxia-
tu anti-kastristen Radio Marti-ri. Kazue-
lakadea! deitzen zion Urruzunok auto-
gonbite gastronomikoari.

Gaitz errotua dugu: kasualitatez ikus-
ten ditugu programa arrosak, kasualita-
tez burutzen lotsatzen gaituzten gau-
zak. Kasualitateari hainbesterainoko
lana ematen badiogu, nola tokatuko zai-
gu loteria?






